
కవి జీవితములు









     క్షావిద్యా విభవంబొనర్పఁగ దశాబ్జజ్యోత్స్నలో నర్ధచం

     ద్రావిర్భావముఁ జూపినం గలిసెఁ దా నాత్మేశు భావజ్ఞయై.  2


చ. సరసిజనేత్ర! నీవిభునిచక్కనిపేరు వచింపు మన్న న

    ప్పరమపతివ్రతామణియు భావమునన్ ఘన మైనసిగ్గునన్

    గరియును, రక్కసుండు, హరుకార్ముకమున్, శర, మద్దమున్ శుకం

    బరుదగువానిలోనినడిమక్కరమున్ గణుతింపఁ బేరనెన్.   3


సీ. శరదంబు వేణికి శాంతభావము నందె, దరహాస మడరి వెంట నె యమర్చె

    మఱి కంత మెదిరింపఁ దిరిగి సమం బయ్యెఁ బిరుదాదినుంచిపైఁ దరలఁద్రిప్పె

    నునుపల్కుకలిగించి మెనమాన్చెనంతట, జంఘలు ముఖభంగ సరణి మించె

    పెందొడసిరితక్కు పొందక సవరించె, కరములు వెనుకముం దరుగఁజేసె.


గీ. తనురుచిస్ఫూర్తి సానుబంధత యొనర్చె, గతివిసర మెంచె నంతరంగములు గలఁగ

    నవరసప్రాప్తి యొనఁగూర్చు నాఁడునాఁటి, కలరుచన్గుత్తు లీకొమ్మ కలరు జుమ్మ.


సీ. ఘనకేశ యని నీవు చెనక రాకు సమీర, భుజగరోమాళి యీపువ్వుఁబోఁడి

    మీనాక్షి యనినచో మీరకు కోకంబ, చంద్రికాహాస యీచంద్రవదన

    బింబోష్ఠి యనినచో బెదరింపకు శుకంబ, సాంకవామోద యీసన్ను తాంగి

    కంజాస్య యనినచోఁ గలహించకు మృ గాంక, స్వర్భానువేణి యీజలజపాణి.


గీ. శ్వాస, వక్షోజ, వచనా, స్యబాంధవముల, బంధువులు గాన మీకుఁ జెప్పంగవలనె

    నిట్లు వినకున్నఁ బరువులు నిడుట, యెగిరి, పడుట పదరుట కందుట ఫలము సుమ్మి.


క. తారకములఁ గోరకముల, వారకముల కెల్ల నెల్ల వారకము లిడున్

    శ్రీరమణీహారమణీ, భారమణీయత్వదీయ పదనఖరంబుల్.  6


గీ. తామర బిడారు కొమ్మ నెమ్మోమునకును, సారచంద్రచంద్రస్ఫూర్తి సాటి యగునె

    నాతితలమిన్న చెక్కిలివా తెరకును, సారచంద్రచంద్ర స్ఫూర్తి సాటి యగునె.   7


సీ. చక్ర స్తని యటంచు జగడించకు శశాంక, గురుతమోవేణి యీకుందరదన

    మధురాధర యటంచు మట్టుమీఱకు తేఁటి, చంపక నాస యీజలజవదన

    బిసబాహ యని మాఱు మసలకు రాయంచ, జలధరచికుర యీ కలువకంటి

    పల్లవకర యని త్రుళ్లకు కోయిల, శ్రీరామమూర్తి యీకీరవాణి


గీ. వదన కుంతల, యాన, సుస్వరసఖిత్వ

    మెనపి యుండినకతన మీ కిత వొనర్చు

    ననుచు వళి, చంద్ర, పరభృత, హంసములకు

    భయము, నయమును దెలియంగ బలికె మఱియు.    8


చ. వదలక మ్రోయు నాంధ్రకవివామపదస్థితహేమనూపురం

     బుదితమరాళకంతనినదోద్ధతి నేమనిపల్కుఁ? బల్కుఁగా

